
Era de nœutte, e ognun stava in reposo,

Ni se sentiva un çillo pe' ro mondo:

Ogni animâ intr'a taña stava ascoso

Ri pesci in Mâ s'eran cacciæ a ro fondo,

Quieto intr'o staggio l'animâ peroso,

Ri oxelli eran in sœunno ben profondo,

In somma ognun reverso se ne stava,

Chi dormiva ciù queto, e chi ronfava.

Ma ni ro Campo, ni ro Generá

Pœun condormîse, o cióde uña parpella,

Tanta l'è ra gran vœuggia d'aspêtâ,

Che fuzze via d'in çê l'urtima stella,

E l'arba cæra infin de veì spontâ,

Chi faççe stradda a quella santa e bella

Çittæ; sì che ognun sta con attenzion.

De veì luxi ri veddri dro barcon.












LIVERÆGA.

